
Cyngor Dinas Casnewydd - newidiadau i’ch casgliad gwastraff na ellir
ei ailgylchu a gwastraff o’r ardd

Cwestiynau cyffredin — Mis Hydref 2023

I. Pa newidiadau ydych chi’n eu gwneud i gasgliadau gwastraff na ellir ei
ailgylchu (neu ‘“sbwriel’’) a gwastraff o’r ardd?

Rydym wedi dechrau casglu gwastraff na ellir ei ailgylchu (neu “sbwriel”) o gartrefi bob
tair wythnos, yn hytrach na phob pythefnos.

Gwnaethom dreialu’r newid hwn i dua 11,000 o gartrefi yn haf 2023 a byddwn yn cwblhau’r
broses o’i gyflwyno erbyn diwedd hydref 2023.

Cyn i'r newid ddigwydd yn eich ardal chi, byddwn yn anfon llythyr atoch yn cadarnhau’r
dyddiad y byddwn yn gwneud y newid hwn, a dweud wrthych beth yw eich dyddiadau casglu
newydd ar gyfer y gwasanaeth hwn.

Byddwn yn parhau i gasglu eich gwastraff o’r ardd bob pythefnos nes bydd y gwasanaeth
yn dod i ben ar gyfer cyfnod y gaeaf ar ddiwedd mis Tachwedd 2023. Pan fyddwn yn
ailgychwyn y gwasanaeth casglu hwn ar ddiwedd mis Chwefror 2024, byddwn yn casglu eich
gwastraff o’r ardd bob tair wythnos, yn hytrach na bob pythefnos. Gwiriwch eich dyddiadau
casglu newydd yn nes at yr amser, trwy ymweld a'n gwefan neu gysylltu a ni.

Byddwn yn parhau i gasglu eich:
o gwastraff bwyd ac ‘ailgylchu sych’ bob wythnos, a
e gwastraff cewynnau a hylendid bob pythefnos, os ydych wedi cofrestru ar gyfer y
gwasanaeth casglu hwn.

Mae eich ‘ailgylchu sych’ yn cynnwys eich:

e poteli a jariau gwydr, ac eitemau trydanol bach (o’ch bocs gwyrdd),

e metelau a phlastigion cymysg (o’ch bag coch ailddefnyddiadwy), yn cynnwys:
O caniau, tuniau, erosolau a ffoil metel,
o poteli, tybiau a photiau plastig, a
o cartonau bwyd a diod (fel Tetra Pak a thiwbiau creision),

e cardbord a phapur (o’ch bag glas ailddefnyddiadwy), a

e dillad (mewn bag plastig, wedi’i glymu’n dynn, ac wedi’i osod wrth ymyl eich

cynwysyddion ailgylchu eraill).

Os ydych chi’n byw mewn fflat, neu dy amlfeddiannaeth (hynny yw, fflat neu dy a rennir),
gyda biniau cymunedol, fe wnawn ni weithio gyda chi a’ch landlord i gyflwyno’r newidiadau
i’ch casgliadau gwastraff na ellir ei ailgylchu a gwastraff o’r ardd (pan fo’n berthnasol).
Byddwch yn derbyn gwybodaeth am unrhyw newidiadau i’ch casgliadau cyn iddynt ddigwydd.

2. Pam rydych chi’n gwneud y newidiadau hyn?

Mae Llywodraeth Cymru wedi gosod targedau i gynghorau Cymru ailgylchu 70 y cant o’u
gwastraff o’r cartref erbyn 2025.

Ac er bod cyfraddau ailgylchu yng Nghasnewydd wedi gwella’n sylweddol yn y |5 mlynedd
ddiwethaf, wedi codi 0 20 y cant i 67 y cant — a Chasnewydd yn dod yn un o ddinasoedd
gorau’r Deyrnas Unedig (DU) o ran perfformiad — mae angen inni gynyddu ein cyfradd
ailgylchu ymhellach er mwyn osgoi gorfod talu dirwy fawr.

Yn seiliedig ar ein perfformiad ailgylchu ar hyn o bryd, gallem gael dirwy o fwy na £0.5M ar
gyfer bob blwyddyn y byddwn yn methu a chyrraedd y targed hwn.

Hefyd, rydyn ni’n gwario mwy na £2.2M ar gael gwared a gwastraff na ellir ei ailgylchu bob
blwyddyn, ond mae data newydd yn dangos y gellid bod wedi ailgylchu bron i 40 y cant
ohono gartref yn hawdd.

Mae mwy nag un filiwn o gartrefi yn y DU, a thua 11,000 o gartrefi yng Nghasnewydd, eisoes
yn derbyn casgliadau llai aml ar gyfer eu gwastraff na ellir ei ailgylchu ac mae hyn wedi arwain
at welliannau i gyfraddau ailgylchu.

Os byddwch yn sortio eich gwastraff ac yn ailgylchu cymaint ag y gallwch gan ddefnyddio ein
casgliadau ailgylchu ar wahan bob wythnos, bydd gennych lai o sbwriel dros ben i'w roi yn
eich bin gwastraff na ellir ei ailgylchu.

O gasglu eich gwastraff gweddilliol na ellir ei ailgylchu, a’ch gwastraff o’r ardd, yn llai aml,
byddwn hefyd yn gallu lleihau’r adnoddau y mae eu hangen arnom i’'w gasglu a’i drin, yn
cynnwys amser staff a thanwydd i’'n cerbydau. Rydyn ni’n amcangyfrif y bydd y newidiadau
rydyn ni’n eu gwneud yn arbed tua £320K bob blwyddyn.

A gan leihau’r pellter a deithiwn, bydd hefyd yn lleihau’r llygredd a gaiff ei allyrru gan
gerbydau ac yn lleihau ein hallyriadau carbon, sy’n helpu i atal newid hinsawdd.

3. Sut ydych chi’n gwybod y bydd faint o ailgylchu y byddwch yn ei gasglu’n
cynyddu drwy leihau pa mor aml rydych chi’n casglu gwastraff na ellir ei
ailgylchu?

Ar draws y Deyrnas Unedig, mae mwy nag un filiwn o gartrefi eisoes yn cael casglu eu
gwastraff na ellir ei ailgylchu bob tair wythnos, ac mae hynny wedi arwain at gynnydd
sylweddol mewn ailgylchu.

Pan gyflwynodd Cyngor Bwrdeistref Sirol Pen-y-bont ar Ogwr ei gyfyngiad ar gasgliadau
gwastraff na ellir ei ailgylchu, cyflawnwyd cynnydd o 10 y cant ar ei gyfradd ailgylchu.

A phan wnaeth Cyngor Sir Penfro newid tebyg, daeth yn sir orau Cymru am ailgylchu.

Gwnaethom dreialu’r newid hwn i tua | 1,000 o gartrefi yn haf 2023, ac mae eisoes wedi
arwain at welliant i’'n cyfradd ailgylchu.

Mae data newydd yn dangos bod bron 40 y cant o’r hyn y mae preswylwyr yn ei roi yn eu
biniau gwastraff na ellir ei ailgylchu yn ailgylchadwy, felly rydyn ni’n gwybod bod cryn dipyn o
ailgylchu i ddod o’r ffynhonnell hon o hyd.

Os byddwch yn sortio eich gwastraff ac yn ailgylchu cymaint ag y gallwch gan ddefnyddio ein
casgliadau ailgylchu ar wahan bob wythnos, bydd gennych lai o sbwriel dros ben i’'w roi yn
eich bin gwastraff na ellir ei ailgylchu i ni ei gasglu.

4. Rwy’n byw mewn fflat. A yw’r newidiadau hyn yn effeithio arnaf i?

Os ydych chi’n byw mewn fflat, neu dy amlfeddiannaeth (hynny yw, fflat neu dy a rennir),
gyda biniau cymunedol, fe wnawn ni weithio gyda chi a’ch landlord i gyflwyno’r newidiadau
i’ch casgliadau gwastraff na ellir ei ailgylchu a gwastraff o’r ardd (pan fo’n berthnasol).
Byddwch yn derbyn gwybodaeth am unrhyw newidiadau i’ch casgliadau cyn iddynt ddigwydd.

5. A fydda i’n derbyn gostyngiad treth y cyngor?

Ychydig bach iawn o’r dreth y cyngor a dalwch sy’n mynd at gost y gwasanaethau casglu
ailgylchu a gwastraff na ellir ei ailgylchu rydyn ni’n eu darparu. A dweud y gwir, rydyn ni’'n
gwario llai na 2 y cant o’n cyllideb gyfan ar gasgliadau ailgylchu a gwastraff na ellir ei ailgylchu.
Ac yn 6l Adroddiad Data Cyllid Gwastraff diweddaraf Cymdeithas Llywodraeth Leol Cymru
(2020-21), rydym eisoes yn gwario’r swm lleiaf o arian ar ddarparu’r gwasanaethau hyn o’i
gymharu a holl gynghorau eraill Cymru. Er bod y newidiadau’r ydym yn eu gwneud am arbed
arian i ni, yn bennaf, byddant yn atal cynnydd yng nghostau’r gwasanaethau hyn rydyn ni’n eu
darparu yn y dyfodol.

Cliciwch yma am wybodaeth am eich treth y cyngor a beth mae’n cael ei ddefnyddio ar ei
gyfer.

Hefyd, cyn inni gyflwyno casgliadau ar wahan ar gyfer eich deunyddiau y gellir eu hailgylchu,
roeddem yn casglu eich holl wastraff o fin olwynion 240-litr unwaith yr wythnos, sy’n
gyfystyr a 720 litr bob tair wythnos. Yn 2023, cewch nawr gyflwyno hyd at 1,140 litr o
wastraff bob tair wythnos, rhwng yr amrywiol gynwysyddion ar gyfer eich gwastraff bwyd,
ailgylchu sych, gwastraff o’r ardd a gwastraff na ellir ei ailgylchu gweddilliol. Mae hyn yn
gynnydd o bron i 60 y cant mewn capasiti, felly mae gennych fwy o le nag erioed i roi eich
gwastraff i ni ei gasglu erbyn hyn.

Cewch hefyd fynd a gwastraff ychwanegol i’r ganolfan ailgylchu gwastraff y cartref ar Docks
Way ym Maesglas, am ddim. Cliciwch yma i wneud apwyntiad i ymweld a’r ganolfan ailgylchu
gwastraff y cartref.

6. A fydd fy niwrnod casglu’n newid?

Na fydd. Byddwn yn parhau i gasglu gwastraff na ellir ei ailgylchu a gwastraff o’r ardd ar yr un
diwrnod o’r wythnos, ond bydd yr wythnosau pan fyddwn yn casglu’r mathau hyn o wastraff
yn newid.

Cyn i'r newid i'ch casgliadau gwastraff na ellir ei ailgylchu ddigwydd, byddwn yn anfon llythyr
atoch yn cadarnhau eich dyddiadau casglu newydd ar gyfer y gwasanaeth hwn.

Gwiriwch eich dyddiadau casglu newydd ar gyfer eich gwastraff o’r ardd o ddiwedd mis
Chwefror, pan fyddwn yn ailgychwyn ein gwasanaeth casglu gwastraff o’r ardd.


https://www.wlga.cymru/waste-finance-project
https://www.wlga.cymru/waste-finance-project
https://www.newport.gov.uk/cy/Council-Tax-Benefits/About-council-tax.aspx
https://www.newport.gov.uk/cy/Council-Tax-Benefits/About-council-tax.aspx
https://www.newport.gov.uk/cy/Waste-Recycling/Household-Waste-Recycling-Centre/Household-Waste-Recycling-Centre.aspx
https://www.newport.gov.uk/cy/Waste-Recycling/Household-Waste-Recycling-Centre/Household-Waste-Recycling-Centre.aspx

Gallwch wirio dyddiadau casglu y dyfodol ar gyfer eich holl wasanaethau ailgylchu a gswastraff
na ellir ei ailgylchu yma.

7. Rwy’n derbyn ‘casgliad bin a chymorth’ ar hyn o bryd. A fydd hyn yn parhau?

Bydd. Os ydych wedi’ch cofrestru i gael ‘casgliad bin & chymorth’ ar hyn o bryd, byddwn yn
parhau i ddarparu’r gwasanaeth hwn i chi ar eich diwrnod casglu. Nid oes angen ichi
gofrestru eto ar gyfer y gwasanaeth hwn.

8. Rwy’n derbyn gwasanaeth casgliadau gwastraff cewynnau a hylendid ar
wahan ar hyn o bryd. A fydd hyn yn parhau?

Bydd. Os ydych chi’n derbyn casgliadau gwastraff cewynnau a hylendid ar hyn o bryd,
byddwn yn parhau i ddarparu’r gwasanaeth hwn ichi bob pythefnos. Nid oes angen ichi
gofrestru eto ar gyfer y gwasanaeth hwn.

9. A fydd y biniau’n newid?

Na, byddwch yn parhau i ddefnyddio eich bin olwynion du presennol ar gyfer eich gwastraff
na ellir ei ailgylchu, a’ch bin olwynion gyda chaead oren ar gyfer eich gwastraff o’r ardd.

Sicrhewch eich bod yn rhoi eich biniau yn y man casglu cyn 6yb ar eich diwrnod casglu, os
gwelwch yn dda.

Mae nifer fach o aelwydydd yng Nghasnewydd nad oes ganddynt finiau olwynion ar gyfer eu
gwastraff na ellir ei ailgylchu ac maen nhw’n defnyddio sachau du untro yn hytrach. Os mai
‘casgliad sachau’ ydych chi’n ei dderbyn, cewch roi dwy sach allan fel y gwnewch ar hyn o
bryd, ar eich dyddiadau casglu newydd, bob tair wythnos.

Cofiwch ein bod wedi cyflwyno gwaharddiad yn 2019 i’ch rhwystro rhag rhoi unrhyw
ddeunyddiau y gellir eu hailgylchu yn eich bin gwastraff na ellir ei ailgylchu. Fe wnaethom
hefyd gyflwyno ‘polisi dim gwastraff gormodol’. Mae hyn yn golygu na chewch roi gwastraff
ychwanegol allan wrth ymyl, nac ar ben, eich bin ar eich diwrnod casglu. Yr enw ar hyn yw
‘gwastraff ochr’, ac ni fyddwn yn ei gasglu.

Os byddwch yn rhoi unrhyw wastraff heblaw gwastraff o’r ardd yn eich bin olwynion gyda
chaead oren, fel rwbel, teiars, plastig, polystyren, cardbord, neu wastraff DIY, ni fyddwn yn
casglu ei gynnwys.

10.Beth mae eich ‘polisi dim gwastraff gormodol’ yn ei olygu?

Fel rhan o’n canllawiau ar gasgliadau gwastraff ac ailgylchu domestig presennol, mae’n rhaid
ichi sicrhau bod eich holl wastraff na ellir ei ailgylchu yn ffitio yn eich bin olwynion du. Mae
hyn yn golygu na chewch roi gwastraff ychwanegol allan wrth ymyl, nac ar ben, eich bin ar

eich diwrnod casglu. Yr enw ar hyn yw ‘gwastraff ochr’, ac ni fyddwn yn ei gasglu.

Peidiwch, da chi, a gor-wasgu eich gwastraff na ellir ei ailgylchu i mewn i’ch bin, gan y gallai
hyn ei atal rhag gwagio’n gyfan gwbl pan fyddwn yn ceisio ei gasglu.


https://www.newport.gov.uk/cy/Waste-Recycling/Collection-days.aspx
https://www.newport.gov.uk/cy/Waste-Recycling/Collection-days.aspx
https://www.newport.gov.uk/documents/Waste-Recycling/canllawiau-ar-gasgliadau-gwastraff-ac-ailgylchu-domestig.pdf

A pheidiwch a llenwi eich bin olwynion du gyda deunyddiau sy’n ormodol o drwm, fel rwbel
neu bridd, oherwydd efallai na fyddwn yn gallu ei godi pan fyddwn yn ceisio ei gasglu.

Os oes gennych chi fwy o wastraff na ellir ei ailgylchu nag y gallwch ei ffitio yn eich bin,
cewch ddal eich gafael arno 2'i roi allan ar eich diwrnod casglu nesaf, neu cewch fynd ag ef i'r
ganolfan ailgylchu gwastraff y cartref ar Docks Way ym Maesglas, am ddim. Cliciwch yma i
wneud apwyntiad i ymweld &’r ganolfan ailgylchu gwastraff y cartref.

Os oes angen help arnoch i sortio eich gwastraff ac ailgylchu’n gywir, cewch gysylltu 3 ni ar-
lein am gyngor ac arweiniad, neu ein ffonio ar 01633 656656.

I I.Rwyf eisoes yn sortio fy ngwastraff ac yn ailgylchu popeth y gallaf. A fydda i’n
ymdopi gyda llai o gasgliadau gwastraff na ellir ei ailgylchu?

Mae data newydd yn dangos y gellid bod wedi ailgylchu bron i 40 y cant o’r gwastraff a gaiff
ei roi mewn biniau ar gyfer gwastraff na ellir ei ailgylchu (neu “sbwriel”) yn hawdd o gartref.
Unwaith bydd yr holl wastraff bwyd, ‘ailgylchu sych’, gwastraff o’r ardd, a gwastraff cewynnau
a hylendid, wedi’'u gwahanu a’u rhoi yn y cynwysyddion ailgylchu cywir, bydd gennych ddigon
o le yn eich bin olwynion du ar gyfer eich gwastraff na ellir ei ailgylchu gweddilliol, hyd yn
oed os ydym yn casglu’r gwastraff hwn o’ch cartref bob tair wythnos.

Byddwn yn parhau i gasglu eich:
e gwastraff bwyd ac ‘ailgylchu sych’ bob wythnos,
e gwastraff o’r ardd bob pythefnos (tan ddiwedd mis Tachwedd, yna bob tair wythnos
o ddiwedd mis Chwefror 2024, pan fyddwn yn ailgychwyn y gwasanaeth hwn), a

e gwastraff cewynnau a hylendid bob pythefnos, os ydych wedi cofrestru ar gyfer y
gwasanaeth casglu hwn.

Mae eich ‘ailgylchu sych’ yn cynnwys eich:

e poteli a jariau gwydr, ac eitemau trydanol bach (o’ch bocs gwyrdd),

e metelau a phlastigion cymysg (o’ch bag coch ailddefnyddiadwy), yn cynnwys:
O caniau, tuniau, erosolau a ffoil metel,
o poteli, tybiau a photiau plastig, a
o cartonau bwyd a diod (fel Tetra Pak a thiwbiau creision),

e cardbord a phapur (o’ch bag glas ailddefnyddiadwy), a

e dillad (mewn bag plastig, wedi’i glymu’n dynn, ac wedi’i osod wrth ymyl eich

cynwysyddion ailgylchu eraill).

Os oes gennych fwy o ailgylchu i'w roi allan i’'w gasglu nag y gallwch ei ffitio yn eich
cynwysyddion ailgylchu presennol, neu os yw’ch cynwysyddion wedi torri neu fynd ar goll,
cewch archebu cynwysyddion ailgylchu ychwanegol yma.

Cewch fynd ag eitemau ailgylchadwy nad ydym yn eu casglu o’ch cartref, fel plastigion caled a
bocsys cardbord mawr iawn, i’r ganolfan ailgylchu gwastraff y cartref ar Docks Way ym
Maesglas, am ddim, i’'w hailgylchu. Cliciwch yma i wneud apwyntiad i ymweld a’r ganolfan
ailgylchu gwastraff y cartref.

Ac os bydd angen cael gwared ar eitemau swmpus o’r cartref arnoch — fel gwelyau a soffas,
matresi, byrddau a chadeiriau, wardrobau, poptai a pheiriannau golchi llestri, oergell neu


https://www.newport.gov.uk/cy/Waste-Recycling/Household-Waste-Recycling-Centre/Household-Waste-Recycling-Centre.aspx
https://www.newport.gov.uk/cy/Waste-Recycling/Household-Waste-Recycling-Centre/Household-Waste-Recycling-Centre.aspx
https://www.newport.gov.uk/cy/Waste-Recycling/Waste-Recycling.aspx
https://www.newport.gov.uk/cy/Waste-Recycling/Waste-Recycling.aspx
https://www.newport.gov.uk/cy/Waste-Recycling/Order-new-bags-and-bins.aspx
https://www.newport.gov.uk/cy/Waste-Recycling/Household-Waste-Recycling-Centre/Household-Waste-Recycling-Centre.aspx
https://www.newport.gov.uk/cy/Waste-Recycling/Household-Waste-Recycling-Centre/Household-Waste-Recycling-Centre.aspx

rewgell, peiriannau golchi a pheiriannau sychu dillad, a charped ac isgarped — cewch hefyd
fynd @’r rhain i’'r ganolfan ailgylchu gwastraff y cartref ar Docks Way ym Maesglas, am ddim,
i’'w hailgylchu.

Fel arall, cewch drefnu casgliad eitemau swmpus i’ch cartref. Cliciwch yma am wybodaeth
am ein gwasanaeth casglu eitemau swmpus o’r cartref.

Os yw eich eitemau mewn cyflwr da, efallai yr hoffech ystyried eu rhoi i deulu, ffrindiau,
cymdogion neu grwp elusennol/cymunedol lleol yn hytrach.

12.Beth gaf ac na chaf ei roi yn y bin gwastraff o’r ardd?

Cewch roi’r eitemau canlynol yn eich bin gwastraff o’r ardd:
e Gwair, dail 2’r rhan fwyaf o chwyn
Planhigion, blodau, a ffrwythau o’r ardd
Torion gwrychoedd a thocion llwyni
Canghennau a brigau bach
Deunydd gwely cwningod, moch cwta, anifeiliaid anwes llysieuol, cyn belled 4’i fod yn
lan ac nad oes baw anifeiliaid arno (hynny yw, ‘pw anifeiliaid’)

Peidiwch a rhoi’r eitemau canlynol yn eich bin gwastraff o’r ardd, gan eu bod yn gallu peri
difrod i offer prosesu gwastraff o’r ardd, a gall hyn atal y broses ailgylchu rhag gweithio’n
effeithiol:
e Pridd, tyweirch, boncyffion, cerrig neu rwbel
e Chwyn ymledol, fel Canclwm Japan neu Lysiau’r Gingroen
e Baw anifeiliaid (hynny yw, ‘pWw anifeiliaid’)
Unrhyw ddodrefn o’r ardd, boed nhw’n blastig neu bren, fel cadeiriau’r ardd
Unrhyw eitemau plastig caled, fel potiau neu dybiau
Unrhyw eitemau plastig meddal, fel bagiau compost neu uwchbridd
Teiars
Polystyren
Cardbord
Gwastraff DIY

13.Beth allaf ac na allaf ei roi yn fy min ar gyfer gwastraff na ellir ei ailgylchu?

Fe wnaethom gyflwyno gwaharddiad yn 2019 i’ch rhwystro rhag rhoi unrhyw ddeunyddiau y
gellir eu hailgylchu yn eich bin gwastraff na ellir ei ailgylchu.

Peidiwch a rhoi’r eitemau canlynol yn eich bin ar gyfer gwastraff na ellir ei ailgylchu, gan eu
bod yn hawdd eu hailgylchu o gartref gan ddefnyddio eich casgliadau ailgylchu:

e Gwastraff bwyd

e Poteli a jariau gwydr

e Caniau, tuniau, erosolau a ffoil metel

e Poteli diod, tybiau a photiau plastig

e Cartonau bwyd a diod, fel Tetra Pak a thiwbiau creision

e Cardbord a phapur

e Eitemau trydanol bach


https://www.newport.gov.uk/cy/Waste-Recycling/Bulky-Item-Collection.aspx
https://www.newport.gov.uk/cy/Waste-Recycling/Bulky-Item-Collection.aspx

Dillad

Gwastraff cewynnau a hylendid
Gwastraff o’r ardd

Batris

Mae’r eitemau hyn yn hawdd eu hailgylchu gan ddefnyddio’r gwasanaethau casglu ailgylchu’r
ydym yn eu darparu bob wythnos, a’r casgliadau gwastraff o’r ardd bob pythefnos (tan
ddiwedd mis Tachwedd, yna bob tair wythnos o ddiwedd mis Chwefror 2024, pan fyddwn
yn ailgychwyn y gwasanaeth hwn)

A gallwch fynd a hen fatris i'r ganolfan ailgylchu gwastraff y cartref ar Docks Way ym
Maesglas, am ddim, i'w hailgylchu. Cliciwch yma i wneud apwyntiad i ymweld a’r ganolfan
ailgylchu gwastraff y cartref.

Cewch hefyd fynd ag eitemau ailgylchadwy eraill nad ydym yn eu casglu o’ch cartref, fel
plastigion caled a bocsys cardbord mawr iawn, i’r ganolfan ailgylchu gwastraff y cartref ar
Docks Way ym Maesglas, am ddim, i’'w hailgylchu.

Rydym hefyd yn rheoli nifer o fanciau ailgylchu ledled Casnewydd. Cliciwch yma i ddod o
hyd i’ch banc ailgylchu agosaf ynghyd 3 rhestr o eitemau y gallwch eu hailgylchu yno.

14. Beth allaf ac na allaf ei ailgylchu o gartref?

Ewch i fwrw golwg ar A-Y ailgylchu yng Nghasnewydd gan VWastesavers i ddarganfod beth y
gallwch ac na allwch ei ailgylchu o gartref.

15.Beth sy’n digwydd i fy ngwastraff bwyd, ‘ailgylchu sych’, gwastraff o’r ardd a
gwastraff na ellir ei ailgylchu ar 6l iddo gael ei gasglu?

e Mae eich gwastraff bwyd yn mynd i gyfleuster ‘treulio anaerobig’ yn Aberdar, ble caiff y
gwastraff ei ddefnyddio i gynhyrchu trydan gwyrdd a chynhyrchu biowrtaith ar gyfer tir
ffermio lleol.

e Mae eich ‘ilgylchu sych’ yn mynd i wahanol gyfleusterau yn y Deyrnas Unedig i'w
hailgylchu i greu eitemau newydd. Cliciwch yma i ddarganfod ble mae’ch ailgylchu’n mynd
a beth sy’n digwydd iddo.

o Caiff eich gwastraff o’r ardd ei droi’n gompost yn ein cyfleuster mewnol yn Docks Way,
yna caiff ei ddefnyddio’n bennaf mewn parciau a gerddi cyhoeddus, ac fel cyflyrydd pridd
yng ngerddi preswylwyr.

e Mae eich gwastraff na ellir ei ailgylchu yn mynd i ‘Gyfleuster Adennill Ynni’ yng
Nghaerdydd, ble caiff ei brosesu i greu trydan i'r Grid Cenedlaethol, a gaiff wedyn ei
ddefnyddio i bweru cartrefi a chymunedau.

16.Beth ddylwn ei wneud gyda ‘bagiau a deunydd lapio plastig’?

Os bydd angen cael swared ar fagiau a deunydd lapio plastig arnoch, caiff rhai o’r eitemau
hyn eu derbyn mewn mannau ailgylchu ‘oddi cartref mewn lleoliadau fel archfarchnadoedd.
Ewch i www.cymruynailgylchu.org.uk i ddod o hyd i’ch man danfon agosaf.

Gallai’r mathau o eitemau a dderbynnir amrywio rhwng gwahanol leoliadau. Dilynwch y
canllawiau a roddir gan bob sefydliad.

Os na allwch fynd &’r eitemau hyn i’ch archfarchnad leol, a bod angen ichi gael gwared arnynt
gartref, yna rhowch nhw yn eich bin ar gyfer gwastraff na ellir ei ailgylchu.

17.Mae gen i ormod o ailgylchu. Beth ddylwn ei wneud?

Dydych chi ddim wedi’ch cyfyngu i un set o fagiau, biniau, bocsys a chadis ar gyfer eich
ailgylchu.

Os oes gennych fwy o ailgylchu i’'w roi allan i’'w gasglu nag y gallwch ei ffitio yn eich
cynwysyddion ailgylchu presennol, neu os yw’ch cynwysyddion wedi torri neu fynd ar goll,
cewch archebu cynwysyddion ailgylchu ychwanegol yma.

Os bydd angen cael gwared ar eitemau swmpus o’r cartref arnoch — fel gwelyau a soffas,
matresi, byrddau a chadeiriau, wardrobau, poptai a pheiriannau golchi llestri, oergell neu
rewgell, peiriannau golchi a pheiriannau sychu dillad, a charped ac isgarped — cewch hefyd
fynd a’r rhain i’r ganolfan ailgylchu gwastraff y cartref ar Docks Way ym Maesglas, am ddim,

i'w_hailgylchu.

Fel arall, cewch drefnu casgliad eitemau swmpus i’ch cartref. Cliciwch yma am wybodaeth
am ein gwasanaeth casglu eitemau swmpus o’r cartref.

18.Gaf i archebu cynhwysydd ailgylchu newydd?

Os oes gennych fwy o ailgylchu i’'w roi allan i'w gasglu nag y gallwch ei ffitio yn eich
cynwysyddion ailgylchu presennol, neu os yw’ch cynwysyddion wedi torri neu fynd ar goll,
cewch archebu cynwysyddion ailgylchu ychwanegol yma.

19.Mae gen i ormod o wastraff o’r ardd. Beth ddylwn ei wneud?

Os oes gennych chi fwy o wastraff o’r ardd nag y gallwch ei ffitio yn eich bin, cewch ddal
eich gafael arno 2’i roi allan ar eich diwrnod casglu nesaf, neu cewch fynd ag ef i’r ganolfan
ailgylchu gwastraff y cartref ar Docks Way ym Maesglas, am ddim. Cliciwch yma i wneud
apwyntiad i ymweld &’r ganolfan ailgylchu gwastraff y cartref.

Os oes gennych ardd fawr a’ch bod yn aml yn creu mwy o wastraff o’r ardd nag y gallwch ei
ffitio yn eich bin, cewch ofyn am ail fin (neu fagiau ailddefnyddiadwy ychwanegol os mai
‘casgliad sach’ rydych yn ei gael). Cliciwch yma i archebu cynwysyddion ailgylchu ychwanegol.

20.Mae gen i deulu mawr. A allwn ni gael bin mwy?

Rydym wedi addasu ein canllawiau ar gasgliadau gwastraff ac ailgylchu domestig yn unol &’r
newid yr ydym yn ei wneud; i gasglu eich gwastraff na ellir ei ailgylchu bob tair wythnos, yn
hytrach na phob pythefnos.

Y maint safonol ar gyfer biniau i gartref o bedwar o bobl neu lai yw bin 120 litr.

Os oes pump, chwech neu saith o bobl yn byw yn eich cartref, gallwn newid eich bin 120 litr
am fin 180 litr. Os oes wyth neu fwy o bobl yn byw yn eich cartref, gallwn newid eich bin
120 litr am fin 240 litr.

Os oes pump neu fwy o bobl yn byw yn eich cartref — a’ch bod yn teimlo eich bod yn
ailgylchu popeth y sallwch ond bod angen mwy o le o hyd arnoch ar gyfer eich gwastraff na
ellir ei ailgylchu — cewch wneud cais am fin mwy.

Unwaith y byddwn yn derbyn eich cais am fin mwy, fe wnawn asesu eich sefyllfa unigol a
chyfnewid eich bin am un mwy, os ydych chi’n bodloni’r gofynion fel y nodir yn ein
Canllawiau Casglu Ailgylchu a Gwastraff o’r Cartref.

Os ydych chi’n byw mewn fflat sy’n rhan o dy mwy, gallai’'r bin mwy a gynhigiwn ichi fod yn
wahanol i’r meintiau a nodwyd uchod.

21.Mae gen i gyflwr meddygol ac rwy’n creu llawer o wastraff. Beth allaf ei
wneud?

Os oes gennych chi neu rywun yn eich cartref gyflwr iechyd ardystiedig sy’n golysu eich bod
yn cynhyrchu llawer o wastraff na ellir ei ailgylchu, cewch wneud cais am fin mwy.

Os hoffech gael gwared a’r eitemau hyn yn fwy aml na phob tair wythnos, ewch a nhw i’r
ganolfan ailgylchu gwastraff y cartref ar Docks Way ym Maesglas, am ddim. Cliciwch yma i
wneud apwyntiad i ymweld &’r ganolfan ailgylchu gwastraff y cartref.

Rydym nawr yn casglu bagiau colostomi, bagiau stoma nad ydynt yn heintus, a chathetrau, fel
rhan o’n gwasanaeth casgliadau cewynnau a hylendid. Os ydych chi neu rywun yn eich
cartref yn defnyddio’r eitemau hyn, cewch ddewis cofrestru am ddim ar gyfer y gwasanaeth
casgliadau cewynnau a hylendid hwn, sy’n golygu y buasem yn casglu’r mathau hyn o wastraff
o’ch cartref bob pythefnos.

| gael gwybodaeth am gasgliadau gwastraff clinigol, ar gyfer eitemau fel dresins neu rwymau
sydd wedi’u halogi 4 gwaed, nodwyddau, chwistrellau a nwyddau miniog eraill, ewch i wefan
GIG Cymru neu ffoniwch nhw ar 0300 123 9208.

22.Mae angen help arnaf i ddidoli fy ngwastraff ac ailgylchu’n gywir. A wnewch
chi fy helpu, plis?

Mae gennym dim ymgysylltu a gorfodi penodedig i roi cyngor ac arweiniad ichi i’ch helpu i
ailgylchu’n fwy effeithiol. | gysylltu gydag aelod o’n tim ymgysylltu a gorfodi, cliciwch yma, neu
ffoniwch niar 01633 656656.

Gallwch hefyd fwrw golwg ar A-Y ailgylchu yng Nghasnewydd gan Wastesavers i ddarganfod
pa wastraff domestig y gallwch ac na allwch ei ailsylchu o gartref.

23.Nid yw fy ailgylchu a/neu wastraff na ellir ei ailgylchu wedi cael ei gasglu. Beth
ddylwn ei wneud?

Sicrhewch fod eich ailgylchu, gwastraff o’r ardd a/neu wastraff na ellir ei ailgylchu i fod i gael
ei gasglu ar y diwrnod y rhoesoch eich cynwysyddion allan i gael eu casglu.

Er ein bod yn casglu eich ailgylchu bob wythnos, rydym yn casglu eich gwastraff o’r ardd bob
pythefnos (tan ddiwedd mis Tachwedd, yna bob tair wythnos o ddiwedd mis Chwefror
2024, pan fyddwn yn ailgychwyn y gwasanaeth hwn), a chasglu eich gwastraff na ellir ei
ailgylchu bob tair wythnos. Cliciwch yma i wirio eich dyddiadau casglu.

Ar eich diwrnod casglu, mae’n bosibl y byddwn yn casglu cynnwys eich biniau unrhyw bryd
hyd at 3yh. Os nad ydym wedi casglu cynnwys eich cynwysyddion erbyn 3yh, ac nad ydym
wedi gosod unrhyw sticeri neu dagiau arnynt, mae’n debygol ein bod wedi methu & gwneud
y casgliad. Cliciwch yma i adael i ni wybod am ‘gasgliad a fethwyd'.

Os nad ydym wedi casglu cynnwys eich cynwysyddion, ac nad ydym wedi casglu cynnwys
cynwysyddion eich cymdogion chwaith, ewch i fwrw golwg ar ein gwefan neu’n cyfrifon ar y
cyfryngau cymdeithasol am wybodaeth ynghylch unrhyw amhariadau ar ein gwasanaethau
casglu.

Sylwer bod rhai amgylchiadau pan na fyddwn wedi casglu cynnwys eich
cynhwysydd/cynwysyddion.

I. Os byddwch yn rhoi gwastraff ychwanegol allan wrth ymyl, neu ar ben, eich bin, yr
enw ar hyn yw ‘gwastraff ochr’, ac ni fyddwn yn ei gasglu.

2. Os byddwch yn rhoi unrhyw wastraff heblaw gwastraff o’r ardd yn eich bin olwynion
gyda chaead oren, fel rwbel, teiars, plastig, polystyren, cardbord, neu wastraff DIY, ni
fyddwn yn casglu ei gynnwys.

3. Os byddwch yn rhoi eitemau na ellir eu hailgylchu yn unrhyw un o’ch cynwysyddion
ailgylchu, fel polystyren neu fagiau a deunydd lapio plastig, ni fyddwn yn casglu
cynnwys y cynwysyddion.

4. Os rydym wedi rhoi sticer neu dag ar eich cynhwysydd, ewch i edrych arno a
dilynwch y canllawiau.

Os ydych chi’n ansicr pam na wnaethom gasglu eich ailgylchu, swastraff o’'r ardd a/neu
wastraff na ellir ei ailgylchu, neu pam rydym wedi rhoi sticer neu dag ar eich cynhwysydd,

cliciwch yma.

Cewch hefyd ddewis cysylltu ag aelod o’n tim ymgysylltu a gorfodi penodedig i gael cyngor
ac arweiniad. | gysylltu gsydag aelod o’n tim ymgysylltu a gsorfodi, cliciwch yma, neu ffoniwch
ni ar 01633 656656.

24. A allaf gael dirwy am beidio ag ailgylchu?

Mae gennym oll gyfrifoldeb i sortio ein gwastraff a’i roi yn y cynwysyddion perthnasol, yn
barod i ni ei gasglu gennych er mwyn iddo gael ei ailgylchu.

Gallwch ddarganfod pa wastraff domestig y sallwch ac na allwch ei ailgylchu o gartref gan
ddefnyddio A-Y ailgylchu yng Nghasnewydd gan Wastesavers.

Os oes angen mwy o help arnoch i sortio eich gwastraff ac ailgylchu’n gywir, cewch gysylltu
ag aelod o’n tim ymgysylltu a gorfodi penodedig am gyngor ac arweiniad. | gysylltu gydag
aelod o'n tim ymgysylltu a gorfodi, cliciwch yma, neu ffoniwch ni ar 01633 656656.

Dan Adran 46 Deddf Diogelu’'r Amgylchedd (1990), cawn roi dirwy dan rai amgylchiadau
pan fo preswylwyr yn torri ein canllawiau ar gasgliadau gwastraff ac ailgylchu domestig.

25.Mae arnaf angen cael gwared ar wastraff cewynnau neu nwyddau
anymataliaeth. Ble dylwn i roi’r rhain?

Rydyn ni’'n casglu amrywiaeth o eitemau fel rhan o’n gwasanaeth casgliadau gwastraff
cewynnau a hylendid, sy’n cynnwys cewynnau, bagiau cewynnau, weips a gwlan cotwm, yn

ogystal 4 nwyddau anymataliaeth.

Rydyn ni hefyd yn casglu bagiau colostomi gwag, bagiau stoma nad ydynt yn heintus, a
chathetrau, fel rhan o’r gwasanaeth hwn.

Rydyn ni’n casglu’r gwastraff hwn bob pythefnos o gartrefi sydd wedi cofrestru i dderbyn y
gwasanaeth hwn.

Os hoffech gofrestru ar gyfer ein gwasanaeth casglu cewynnau a hylendid, cliciwch yma.

Ni allwch ddefnyddio’r gwasanaeth hwn ar gyfer mathau eraill o wastraff hylendid, fel
gwastraff hylendid misglwyf. Bagiwch yr eitemau hyn yn ddwbl ac yna eu rhoi yn eich bin ar
gyfer gwastraff na ellir ei ailgylchu. Os hoffech gael gwared a’r eitemau hyn yn fwy aml na
phob tair wythnos, ewch a nhw i’r ganolfan ailgylchu gwastraff y cartref ar Docks Way ym
Maesglas, am ddim. Cliciwch yma i wneud apwyntiad i ymweld a’r ganolfan ailgylchu gwastraff

y cartref.

Gallwch leihau’r gwastraff rydych yn ei greu drwy gyfnewid cewynnau untro am
gewynnau amlddefnydd.

Wyddoch chi fod y babi cyfartalog yn defnyddio 5,000 o gewynnau, sy’n costio tua £1,500?
Ac a wyddoch chi fod bron i 300 o gewynnau’n cael eu taflu yng Nghymru bob blwyddyn?

Mae cewynnau brethyn ailddefnyddiadwy yn cynnig dewis amgen i gewynnau untro sy’n dda
i'r amgylchedd. Mae’r rhain yn gyfforddus, yn gallu arbed arian i chi, yn hawdd eu defnyddio,
ac yn lleihau faint o wastraff rydych chi’n ei greu.

Mae Casnewydd yn darparu gwasanaeth llyfrgell cewynnau brethyn sy’n cynnig cyngor a tips
ar ddefnyddio’r eitemau hyn. Am ffi fach gallwch logi set o gewynnau brethyn i’'w treialu am
fis. Am fwy o wybodaeth, ewch i dudalen Facebook Llyfrgell Cewynnau Casnewydd.

26.Mae gen i lawer o wastraff anifeiliaid anwes. Ble dylwn ei roi?

Ni ellir ailgylchu gwastraff anifeiliaid. Os bydd angen ichi gael gwared ag unrhyw faw
anifeiliaid, hynny yw ‘pw anifeiliaid’, rhowch ef mewn bag yna rhowch ef yn eich bin gwastraff
na ellir ei ailgylchu. Mae hyn yn cynnwys gwasarn cathod.

Os oes angen ichi gael gwared ag unrhyw badiau dysgu cwn bach, rhowch nhw mewn bag,
yna'u rhoi yn eich gwastraff na ellir ei ailgylchu,

Os yw eich anifail anwes yn un ‘llysieuol’, yn bwyta dim ond planhigion — fel cwningod, moch
cwta, crwbanod, a jerbilod — cewch roi eu deunydd gwely mewn unrhyw fin compost neu ar

11


https://www.newport.gov.uk/documents/Waste-Recycling/canllawiau-ar-gasgliadau-gwastraff-ac-ailgylchu-domestig.pdf
https://www.newport.gov.uk/cy/Waste-Recycling/What-We-Collect/Nappy-collection.aspx
https://www.newport.gov.uk/cy/Waste-Recycling/Household-Waste-Recycling-Centre/Household-Waste-Recycling-Centre.aspx
https://www.newport.gov.uk/cy/Waste-Recycling/Household-Waste-Recycling-Centre/Household-Waste-Recycling-Centre.aspx
https://www.facebook.com/NewportNappyLibrary

g NEWPORT
CASNEWYDD

unrhyw domen gompost sydd gennych, neu ei ychwanegu at eich bin gwastraff o’r ardd, cyn
belled @’i fod yn lan ac nad oes pw anifeiliaid ynddo.

27. A fydd casglu gwastraff na ellir ei ailgylchu yn llai aml yn achosi arogleuon,
pryfed, plau neu fermin?

Mae problemau gydag arogleuon, pryfed, plau neu fermin yn cael eu hachosi gan mwyaf gan
wastraff bwyd yn pydru. Mae gwastraff bwyd yn ffurfio cyfran fawr o’r gwastraff rydyn ni’'n ei
greu gartref, a thrwy ei wahanu oddi wrth eich gwastraff na ellir ei ailgylchu a’i roi yn eich
cadi gwastraff bwyd i ni ei gasglu bob wythnos, does dim llawer o amser i unrhyw broblemau
ddatblygu.

Rydym yn darparu bagiau gwastraff bwyd am ddim, a gellir cloi cadis gwastraff bwyd hefyd,
sy’n ei gwneud yn lanach storio gwastraff bwyd rhwng casgliadau na’i roi yn eich bin
gwastraff na ellir ei ailgylchu i'w gasglu bob tair wythnos.

Cofiwch hefyd ein bod wedi cyflwyno gwaharddiad yn 2019 i’ch rhwystro rhag rhoi unrhyw
ddeunyddiau y gellir eu hailgylchu, yn cynnwys gwastraff bwyd, yn eich bin gwastraff na ellir
ei ailgylchu. Mae hyn yn golygu bod yn rhaid i chi beidio a rhoi unrhyw wastraff bwyd yn eich
bin gwastraff na ellir ei ailgylchu.

Os ydych chi neu rywun yn eich cartref yn defnyddio cewynnau, bagiau cewynnau, weips a
gwlan cotwm, neu nwyddau anymataliaeth, rydyn ni’n deall bod yr eitemau hyn yn creu
arogleuon dros amser. Rydyn ni’n casglu’r gwastraff hwn bob pythefnos o gartrefi sydd wedi
cofrestru i dderbyn ein gwasanaeth casglu gwastraff cewynnau a hylendid am ddim. Os
hoffech gofrestru ar gyfer ein gwasanaeth casglu cewynnau a hylendid, cliciwch yma.

Bagiwch unrhyw wastraff arall a allai greu arogleuon, fel gwastraff anifeiliaid (hynny yw, ‘pw
anifeiliaid’) neu fathau eraill o wastraff hylendid, fel nwyddau hylendid mislif, cyn ei roi yn
eich bin gwastraff na ellir ei ailgylchu. Os hoffech gael gwared a’r eitemau hyn yn fwy aml,
ewch 4 nhw i’r ganolfan ailgylchu gwastraff y cartref ar Docks Way ym Maesglas, am ddim.
Cliciwch yma i wneud apwyntiad i ymweld &’r ganolfan ailgylchu gwastraff y cartref.

28. A fydd casglu gwastraff na ellir ei ailgylchu bob tair wythnos yn arwain at fwy
o dipio anghyfreithlon?

Dydyn ni ddim yn credu y bydd hyn yn digwydd. Mae llawer o gynghorau eisoes wedi
cyflwyno newid tebyg i leihau amlder casgliadau gwastraff na ellir ei ailgylchu ac nid yw’r
data’n dangos unrhyw gysylltiad & chynnydd mewn tipio anghyfreithlon.

Does byth esgus am dipio anghyfreithlon, ac nid oes gennym unrhyw reswm i gredu y bydd y
rhan fwyaf o drigolion Casnewydd yn dechrau torri’r gyfraith yn y modd hwn.

Yr eitemau a gaiff eu tipio’n anghyfreithlon yw eitemau swmpus neu wastraff masnachol, ac
nid yw’r un o’r ddau fath hwn yn cael eu casglu fel rhan o’n casgliadau ailgylchu a gwastraff na
ellir ei ailgylchu domestig arferol.

Os ydych chi’n defnyddio ein gwasanaethau casglu gwastraff bwyd ac ailgylchu arall bob
wythnos, bydd digon o le yn eich bin olwynion du ar gyfer eich gwastraff na ellir ei ailgylchu
gweddilliol.

Os bydd angen ichi gael gwared ar eitemau swmpus o’r cartref nad oes mo’u heisiau arnoch
mwyach — fel gwelyau a soffas, matresi, byrddau a chadeiriau, wardrobau, poptai a
pheiriannau golchi llestri, oergell neu rewgell, peiriannau golchi a pheiriannau sychu dillad, a
charped ac isgarped — cewch:

e fynd &’r eitemau hyn i’r ganolfan ailgylchu gwastraff y cartref ar Docks Way ym
Maesglas, am ddim, i'w hailgylchu. Cliciwch yma i wneud apwyntiad i ymweld a’r
ganolfan ailgylchu gwastraff y cartref.

e trefnu casgliad eitem swmpus o’r cartref. Cliciwch yma am wybodaeth am ein
gwasanaeth casglu eitemau swmpus o’r cartref.

e ystyried eu rhoi i deulu, ffrindiau, cymdogion neu grwp elusennol/cymunedol lleol, os
yw eich eitemau mewn cyflwr da.

Mae gennym oll gyfrifoldeb i leihau ein heffaith ar yr amgylchedd. Os gwelwch chi rywun yn
tipio’n anghyfreithlon, riportiwch hyn i ni, os gwelwch yn dda.

Mae tipio fel hyn yn anghyfreithlon, a byddwn yn erlyn unrhyw un a gaiff ei ddal yn cyflawni’r
drosedd hon.

29.Beth os fydd rhywun arall yn rhoi sbwriel yn fy min, sy’n ei orlenwi?

Pan fo’n bosibl, cadwch eich bin olwynion du ar eich eiddo, a dim ond ei roi yn eich man
casglu erbyn 6yb ar eich diwrnod casglu. Dylai hyn helpu i atal eraill rhag rhoi eu gwastraff yn
eich bin.

Os bydd rhywun yn rhoi eu sbwriel yn eich bin heb eich caniatad, cysylltwch & ni ar-lein neu
ffoniwch ni ar 01633 656656. Bydd ein tim ymgysylltu a gorfodi’n ymdrin ag unrhyw gwynion
a dderbyniwn am y broblem hon.

30.Beth arall allaf i ailgylchu yng Nghasnewydd?

Gallwch ailgylchu amrywiaeth eang o eitemau yn y ganolfan ailgsylchu swastraff y cartref ar
Docks Way ym Maesglas, am ddim.

Rydym hefyd yn rheoli nifer o fanciau ailgylchu ledled Casnewydd. Cliciwch yma i ddod o
hyd i’ch banc ailgylchu agosaf ynghyd a rhestr o eitemau y gallwch eu hailgylchu yno.

Os bydd angen cael gwared ar fagiau a deunydd lapio plastig arnoch, caiff rhai o’r eitemau
hyn eu derbyn mewn mannau ailgylchu ‘oddi cartref mewn lleoliadau fel archfarchnadoedd.
Ewch i www.cymruynailgylchu.org.uk i ddod o hyd i’ch man danfon agosaf. Gallai’r mathau o
eitemau a dderbynnir amrywio rhwng gwahanol leoliadau. Dilynwch y canllawiau a roddir
gan bob sefydliad. Os na allwch fynd a’r eitemau hyn i’ch archfarchnad leol, a bod angen ichi
gael gwared arnynt gartref, yna rhowch nhw yn eich bin ar gyfer gwastraff na ellir ei
ailgylchu.

Mae eich ailgylchu’n gwneud gwahaniaeth MAWR yng Nghasnewydd.

Diolch ichi am barhau i wneud y peth iawn ac am chwarae eich rhan dros yr amgylchedd,
drwy sortio eich gwastraff ac ailgylchu cymaint ag y gallwch.

